
	 1. ՀՀ ԱՐՏԱՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	20.01.2025թ.

	
	1111/2542-25

	Հայաստանի Հանրապետության և Եվրասիական զարգացման բանկի միջև Հայաստանի Հանրապետության հանրային հատվածի կազմակերպությունների ֆինանսական հաշվետվությունների որակի բարձրացում» նախագծի ֆինանսավորման համար ԿԶԵՀ միջոցներից դրամաշնորհ տրամադրելու մասին համաձայնագրին կից լրացուցիչ թիվ 1 համաձայնագիրը ստորագրվել է 2024 դեկտեմբերի 27-ին: 
 Լրացուցիչ թիվ 1 համաձայնագրով նախատեսվում են  փոփոխություններ և լրացումներ կատարել գործող համաձայնագրում, որոնք մեծամասամբ վերաբերվում են  գնումների և միջոցների հատկացման ընթացակարգերին:
Լրացուցիչ թիվ 1 համաձայնագրի ուժի մեջ մտնելու կարգը սահմանված է 9-րդ կետով.
Սույն թիվ 1 Լրացուցիչ համաձայնագիրն ուժի մեջ է մտնում Համաձայնագրի 7.3 կետով նախատեսված կարգով և ուժի մեջ մտնելուց հետո Համաձայնագրի անբաժանելի մասն է կազմում։
Համաձայնագրի 7.3 կետով հղում է կատարվում Կայունացման և զարգացման եվրասիական հիմնադրամի միջոցներից մասնակից պետությանը դրամաշնորհ տրամադրելու մասին համաձայնագրերի ստանդարտ պայմանների 8.04 կետին՝ համաձայն որի Համաձայնագրի փոփոխություններն ու լրացումները ուժի մեջ են մտնում հիմնական Համաձայնագրի համար սահմանված կարգով՝ այն է.
Համաձայնագրի մասով Կառավարչի պարտավորություններն ուժի մեջ են մտնում այն օրը («Ուժի մեջ մտնելու ամսաթիվ»), երբ Կառավարիչն Ստացողին է ուղարկում ծանուցում այն մասին, որ ինքն ընդունել է իրեն բավարարող ապացույցները՝ Ստացողի կողմից հետեւյալ պայմանները կատարելու վերաբերյալ՝
ա)	Համաձայնագիրը ստորագրված է Ստացողի անունից՝ Ստացողի օրենսդրությանը համապատասխան պատշաճ կերպով ձեւակերպված լիազորություններ ունեցող անձի կողմից.
բ)	Համաձայնագիրը պատշաճ կերպով հաստատված կամ վավերացված է Ստացողի կողմից՝ իր օրենսդրությամբ սահմանված կարգով.
Հաշվի առնելով հիմնական Համաձայնագրի նպատակը և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է գտնում Լրացուցիչ թիվ 1 համաձայնագրի վավերացումը կամ հաստատումը:
	











Ընդունվել է ի գիտություն
	

	2. ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	17.01.2025թ.

	
	//1548-2025

	Համաձայնագիրը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը ենթակա կլինի վավերացման ՀՀ Սահմանադրության 116-րդ հոդվածի   1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:

	 Ընդունվել է ի գիտություն

	3. ՀՀ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	

	Հայաստանի Հանրապետության և Եվրասիական զարգացման բանկի միջև «Հայաստանի Հանրապետության հանրային հատվածի կազմակերպությունների ֆինանսական հաշվետվությունների որակի բարձրացում» նախագծի ֆինանսավորման համար Կայունացման և զարգացման եվրասիական հիմնադրամի միջոցներից դրամաշնորհ տրամադրելու մասին համաձայնագրին կից լրացուցիչ թիվ 1 համաձայնագրում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցման կամ ծախսերի ավելացման հանգեցնող  դրույթներ առկա չեն:

	
	

	 4. ՀՀ ՊԵՏԱԿԱՆ ԳՈԻՅՔԻ ԿԱՌԱՎԱՐՄԱՆ ԿՈՄԻՏԵ
	15.01.2025թ.

	
	ԴԽ//1293-2025

	Հայտնում ենք, որ Հայաստանի Հանրապետության և Եվրասիական զարգացման բանկի միջև «Հայաստանի Հանրապետության հանրային հատվածի կազմակերպությունների ֆինանսական հաշվետվությունների որակի բարձրացում» նախագծի ֆինանսավորման համար կայունացման և զարգացման Եվրասիական հիմնադրամի միջոցներից դրամաշնորհի տրամադրման մասին համաձայնագրին կից լրացուցիչ թիվ 1 համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	  Ընդունվել է ի գիտություն



